
তাহারা জানে ইংরাজশাসিত ভারতবর্ষে কেহ কাহারও উপর অত্যাচার করিতে কিংবা কেহ কাহার স্বাধীনতায় হস্তক্ষেপ করিতে পারে না ; করিলে তাহাকে সকল অবস্থাতেই দণ্ডিত হইতে হয়। এই ভাবেই আজকাল সকলের মধ্যেই ব্যক্তিগত স্বাতন্ত্র্য ভাব বৃদ্ধি পাইয়াছে। এখন আর কেহ কোন বিষয় না বুঝিয়া মানিয়া লইতে চাহে না । সকলের মধ্যেই সমস্ত বিষয়ের ভালমন্দ দুইদিক বিচার করিবার শক্তি জন্মিয়াছে। সকলেই এখন অন্যান্য স্বাধীন দেশের মত স্বত্ব অধিকার প্রাপ্তির জন্য অতিমাত্র ব্যগ্ৰ হইয়া পড়িয়াছে । কোন বিষয়ে কোন স্থানে কাহার সহিত অধিকার সম্পর্কে তারতম্য দেখাইলে লোকে মৰ্ম্মাহত হইয় পড়ে। এই যে জাতীয় জাগরণ, এই যে অধিকারপ্রাপ্তির আকাজক্ষা, ইহাও ব্রিটিশশাসনের ফল। কেহ কেহ বলেন যে সামাজিক হিসাবে এই জাতীয় উদ্দীপনা কল্যাণজনক নহে । এ সম্বন্ধে বিস্তৃত আলোচনা না করিয়াও ইহা নিঃসন্দেহে বলা যাইতে পারে যে, ইংরাজশাসনে প্ৰজাবৃন্দের চিন্তাশক্তি ও কাৰ্য্যক্ষেত্র প্রচুর পরিমাণে বৃদ্ধি পাইয়াছে। স্বত্ব অধিকারের কথা ছাড়িয়া দিলেও, ইউরোপের সাহিত্য, ইউরোপের বিজ্ঞান, ইউরোপের দর্শন লোকের মনের সঙ্কীর্ণতা দূর করিয়া তাহাদিগকে নূতন পথে, নূতন কৰ্ম্মক্ষেত্রে বিচরণ করিবার ক্ষমতা প্ৰদান করিয়াছে। তাহাদিগের সম্মুখে অর্থেপাৰ্জনেরও নূতন নূতন পথ উন্মুক্ত হইয়াছে। তাহারা

		 এই পাতা শেষ সম্পাদিত হয়েছে ১২:৫৬টার সময়, ২০ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

